Cyngor Cymuned Llanrug
Cofnodion o’r cyfarfod a gynhaliwyd am 6 o’r gloch nôs Lun, 30ain o Fedi 2013, yn Y Sefydliad Coffa, Llanrug. 
       1.
Yn bresennol: Cyngh. Meirwen Lloyd (ML), Cyngh. Hefin Jones (HJ), Cyngh. Rhian Thomas (RhT), Cyngh. Dylan Jones (DJ), Cyngh. Clifford Williams (CW), Cyngh. Richard Robinson (RR), Cyngh. Delyth Tomos (DT) ac Emma Williams (clerc).
Ymddiheuriadau: Cyngh. Berwyn Jones (BeJ), Cyngh. Brian Jones (BJ), Cyngh. Alan Pritchard (AP), Cyngh. Avril Jones (AJ), a’r Cyngh. Meryl Green (MG) a’r Cyngh. Nan Humphreys (NH).
Croesawodd ML bawb i’r cyfarfod ac eglurodd pam roedd y cyfarfod arbennig wedi ei alw. Tra oedd y twll yn agored yng nghae Glanmoelyn, roedd y Bwrdd Dŵr wedi gosod pibellau dŵr ynddo ond heb ofyn am ganiatâd gan y Cyngor Cymuned i wneud hyn. Roedd yn rhaid iddynt hwy gael dogfen gyfreithiol i’w sicrhau nhw i fynd at y pibellau pe byddai raid yn y dyfodol. Trafodywd y cais a’r cae yn gyffredinol cyn penderfynu yn unfrydol i fwrw ymlaen gyda’r ddogfen gyfreithiol ac i roddi caniatad i’r Bwrdd Dŵr. Dywedodd DJ y byddai yn parhau gyda’r gwaith ar frys.
2.
Cae chwarae Glanmoelyn: Dywedodd CW bod yr hen ffens wedi ei gosod yn ei hôl yn lle un newydd fel a addawyd. Dywedodd ML hefyd bod brics wedi eu gosod ar y safle ger y tŷ sydd agosaf i’r cae. Dywedodd DJ ei bod yn amserol i drafod y materion hyn ac i gael cyfarfod anffurfiol ar y safle. Dywedodd CW ac HJ y byddent yn gallu mynd. Dywedodd ML y byddai yn gallu mynd pe byddai’r cyfarfod ar ôl 6:00yh. Dywedodd y clerc y byddai yn trefnu cyfarfod cyn gynted a phosib.
3.
Adolygu’r Cofnodion: Dywedodd ML bod HJ a’r clerc am gyfarfod Mr John Walsh yn y Sefydliad Coffa Nôs Fawrth, 1af o Hydref er mwyn iddo adolygu’r cofnodion.
4.
Cae chwarae Nant y Glyn: Roedd dau achos wedi digwydd yn y cae yn ddiweddar a oedd yn peri gofid. Roedd rhywun wedi baeddu yng nghyfarpar chwarae’r plant ac roedd ‘bong’ sydd yn cael ei ddefnyddio i gymryd cyffuriau hefyd wedi ei ddarganfod yn y cae gan blentyn 7 oed. Penderfynwyd galw’r Heddlu am hyn a gofyn wrthynt am arolygu’r cae. Dywedodd RhT y byddai’n gadael i Brifathro’r Ysgol gynradd wybod am hyn.
Arwyddwyd: ……………………………………. Dyddiad: ………………………………
Dyddiad y cyfarfod nesaf Nôs Fawrth, 15fed o Hydref 2013, am 7:00yh, Y Sefydliad Coffa, Llanrug.

